
				এই পাতাটির মুদ্রণ সংশোধন করা প্রয়োজন। 

প্ৰথম পরিচ্ছেদ
১৮৫২ খৃষ্টাব্দের কথা বলিতেছি। ঐ সালের ১০ই বৈশাখ দিবসে এক বিবাহের লগ্ন আছে। সেই লগ্নে নদীয়া জিলার অন্তর্গত নশিপুর গ্রামের সুপ্ৰসিদ্ধ বিশ্বনাথ তর্কভূষণ মহাশয়ের সর্বকনিষ্ঠা কন্যা শ্ৰীমতী ভুবনেশ্বরীর বিবাহ হইবে। সেই জন্য মহা ধুমধাম সহকারে আয়োজন হইতেছে ; অর্থাৎ ব্রাহ্মণ পণ্ডিতের গৃহে যতটা ধুমধাম হওয়া সম্ভব, । তাহাই হইতেছে। কিন্তু তাহা বলিয়া কেহ যেন মনে না করেন যে তর্কভূষণ মহাশয় একজন যেমন তেমন ব্রাহ্মণ পণ্ডিত। তিনি দেশের মধ্যে একজন সুপ্ৰসিদ্ধ নৈয়ায়িক । বাল্যকালে ভাটপাড়ার প্রসিদ্ধ কুলচন্দ্ৰ বিদ্যানিধি মহাশয়ের নিকট ব্যাকরণ, কাব্য ও অলঙ্কার পাঠ করিয়া, প্ৰতিষ্ঠাভাজন হইয়া, নবদ্বীপে পাঠ সাঙ্গ করিবার জন্য গমন করেন ; সেখানে সুবিখ্যাত রঘুরাম শিরোমণি মহাশয়ের নিকট প্রাচীন ও নব্যস্মৃতি এবং সবিস্তর ন্যায়দর্শন পাঠ করিয়া পাঠ সমাপ্ত করেন। সে কালে শিরোমণি মহাশয়ের ছাত্রবৃন্দের মধ্যে বিশ্বনাথই প্রখর মেধা ও গভীর পাণ্ডিত্যগুণে সৰ্ব্বােগ্রগণ্য ছিলেন। একবার কোন ক্রিয়া উপলক্ষে শোভাবাজারের রাজবাটীতে এক মহাসভা হয়। ঐ সভাতে অঙ্গ, বঙ্গ, । কলিঙ্গ, দ্রাবিড় প্রভৃতি আৰ্যাৱৰ্ত্ত ও দক্ষিণাত্যের দূরতম দেশ সকল।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৮:৪৮টার সময়, ২৬ মার্চ ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

